የአየር ንብረት ለውጥ ምንነትና እየተከናወኑ ያሉ ተግባራት
መግቢያ

አየር ንብረት ማለት የአንድ አካባቢ ወይም ክልል የ30 ዓመትና ከዚያ በላይ የአየር ንብረት ማለትም መጠነ ሙቀት፣ ዝናብ፣ ነፋስ፣ የአየር ግፉት፣ የአየር እርጥበት ወዘተ…አማካይ ውጤት ማለት ነው፡፡ የአየር ንብረት በተከታታይ አስርት አመታትና ከዚያ በላይ ከአማካይ የአየር ንብረት ሲለወጥ የአየር ንብረት ለውጥ ብለን እንጠረዋለን (IPCC 2007) ፡፡ በዓለማችን ከመቶ አመታት በፊት ስለአየር ንብረት ለውጥ የሚታሰብ ጉዲይ አልነበረም፡፡ በአሁኑ ወቅት ግን ዓለምን ያሳሰበና ዓለም አቀፌ አንጀዲ የሆነበት ደረጃ ላይ እንገኛለን፡፡ የሰው ልጅ በሚያደርገው የዕለት ከዕለት እንቅስቃሴ ለአየር ንብረት ለውጥ መንስኤ የሆኑ ጋዞችን (Green House Gases-GHG) ወደ ከባቢ አየር መልቀቅ ከጀመረበት ጊዜ አንስቶ የአለም ተፈጥሯዊ ይዘት እየተዛባ መጥቷል፡፡ በዋናነት የዓለም ሙቀት መጨመርና ከዚህም ጋር ተያይዞ የበረዶ መቅለጥ፤ የባህር ከፍታ መጨመር፤ የጎርፍ መጥለቅለቅ፤ የድርቅ መከሰት፤ የብዝሃ ህይወት መመናመን፤ በሽታና በሽታ አምጭ ህዋሳት መስፋፋት፤ የግብርና ምርታማነት መቀነስ፤ የውሀ እጥረት መከሰት፣ የሀይል ፍጆታ አቅርቦት መስተጓጎል ወዘት…. ከአመት አመት እየተባባሱ የመጡ ክስተቶች ናቸው፡፡
የአየር ንብረት መረጃ መመዝገብ ከተጀመረበት ከ1850ዎቹ ወዲህ በተለይ በአለፉት ሶስት አስርት ዓመታት ውስጥ በይበልጥም እ.ኤ.አ ከ1995 እስከ 2007 የዓለም የሙቀት መጠን መጨመር የታየባቸው ዓመታት ናቸው (J. T. Houghton 2009)፡፡ የአየር ንብረት ለውጥና የሚያስከትለው ተፅዕኖ ከቦታ ቦታ፣ ከጊዜ ጊዜ እና ከአገር አገር ይለያይ እንጂ በሁለም የዓለማችን ክፍል ይታያል፡፡ በተለይም በታዳጊ ሀገራት ካላቸው የኢኮኖሚ ዕድገት አናሳነት የተነሳ የሚያስከትለው አለታዊ ተፅዕኖ ከፍተኛ ነው፡፡ የአየር ንብረት ለውጥ ከዚህ ቦታ ተወስኖ ይቀራል የሚባል ሳይሆን ድንበር ሳይከልለው ሁሉንም የዓለም ክፍል የሚያካልልና ተገቢው እርምጃ በወቅቱ ካልተወሰደበት ችግሩ እየከፋ የሚሄድ ነው፡፡ በዚህም የተነሳ ዓለም ከተጋረጠባት ፈተና ለመውጣት አማራጮችን አስቀምጣ እየተንቀሳቀሰች ትገኛለች፡፡ በዋናነት ከተወሰዱት አማራጮች መካከል የአየር ንብረት ለውጥ መከላከልና ማጣጣሚያ ስትራቴጂ ተጠቃሾች ናቸው፡፡ 
ለአየር ንብረት ለውጥ መንስኤው ምንድን ነው?
የፀሐይ ብርሃን (sun light) ከባቢ አየርን አልፎ መሬት ሲደርስ ምድርን አሙቆ ነጥሮ የሚመለስ ሙቀት አዘል ጨረር ወደ አየር ይለቀቃል፡፡ ወደ አየር ከተለቀቀው ሙቀት አዘል ጨረር (infrared radiation) ውስጥ የተወሰነው በተፈጥሮ ከባቢ አየር ውስጥ በሚገኙ ሙቀት አማቂ ጋዞች ተመልሶ ወደ ምድር በመምጣት ምድርን ያሞቃል፡፡ ስለዚህም በሰው ልጆች እንቅስቃሴ ምክንያት ተጨማሪ ሙቀት አማቂ ጋዞች ወደ አየር ተለቀቁ ማለት ወደ ምድር የሚመለሰው ሙቀት አዘል ጨረር ይጨምራል ማለት ነው፡፡ ይህም የምድርን ሙቀት መጨመር ያስከትላል፡፡  
በሙቀት አማቂ ጋዝነት ከሚታወቁት ዋናዋናዎቹ

· ካርቦን ዳይ ኦክሳይድ- carbon dioxide (CO2)
· ሚቴን- methane (CH4)
· ናይትረስ ኦክሳይድና- nitrous oxide (N2O)
· የውሃ ትነት- water vapor ናቸው
ለሙቀት አማቂ ጋዞች ልቀት መንስኤ የሆኑ የሰው ልጅ እንቅስቃሴዎች
· የነዳጅ ውጤቶች ትነትና መቀጣጠል፣ የደን መመንጠር/መቃጠል፣ የሲሚንቶና መሰል ፋብሪካዎች፣ የቆሻሻ መስወገጃዎች (መበስበስ)፣ ከእንስሳት የምግብ መፍጨት ሂደትና ከሚያስወግዱት ቆሻሻ፣ የሩዝና መሰል እርሻ፣ የማዳበሪያ አጠቃቀም፣ ወዘተ ናቸው፡፡
[image: image1.emf]
ሥዕል 1- የአየር ንብረት ለውጥ ክስተት
ሥዕል2 የአየር ንብረት ለውጥ መንስኤ፣ የሚያስከትለው ተፅዕኖና ውጤቱ 

የአየር ንብረት ለውጥን መከላከልና ማጣጣምያዎች
የአየር ንብረት ለውጥን መከላከል (ማስተሰረይ) የሚያተኩረው ለአየር ንብረት ለውጥ መንስኤ የሆኑ የሙቀት አማቂ ጋዞችን ልቀት መቀነስ ላይ የሚያተኩር ሲሆን ይህም ከላይ ከተጠቀሱት የሰው ልጆች እንቅስቃሴ የሚፈጠረውን ጋዝ ለመቀነስ የሚያስችል ቴክኖሎጂ በማሻሻል ወይንም በመቀየር መከናወን የሚገባው ነው፡፡
እስከ አሁን የተፈጠረውን እና ወደፊትም ሊቀጥል የሚችለውን የአየር ንብረት ለውጥ ለመቋቋም የሚያስችሉ ዘዴዎችን በመቀየስ ከተፈጠረው ለውጥ ጋር ተጣጥሞ በመኖር በሰው ልጅ የሚፈጠረውን አደጋ መቀነስ ይቻላል፡፡ ለዚህም የማጣጣሚያ ስትራተጂዎችን መንደፍ አስፈላጊ ሆኗል፡፡ 

በተለይ በማደግ ላይ ላሉ ሃገሮች የማጣጣሚያ ስትራቴጂ ነድፎ ከአየር ንብረት ለውጥ ጋር ተጣጥሞ መኖር የውዳታ ግዳታ ነው፡፡ በተለይ ታዲጊ ሃገሮች ኢኮኖሚያዊ፣ ማህበራዊና ፖለቲካዊ እንቅስቃሲያቸው በተፈጥሮ ላይ ጥገኛ በመሆኑ በአየር ንብረት ለውጥ በከፍተኛ ሁኔታ ተጋላጮችና ተጎጅዎች ናቸው፡፡ በመሆኑም እነዙህ ሀገሮች ከአየር ንብረት ለውጥ ጋር ተጣጥሞ ለመኖር የጋራና የግል ጥረቶችን በማድረግ የህልውና ዋስትናቸውን ማረጋገጥ ግድ ይላል፡፡

በኢትዮጵያ ለአየር ንብረት ለውጥ የማይበገር የአረንጓዴ ኢኮኖሚ ስልት
አጠቃላይ ይዘት

የኢትዮጵያ ራዕይ በ2017 ዓ.ም ለአየር ንብረት የማይበገር አረንጓዴ ኢኮኖሚን መገንባት ነው፡፡ ለአየር ንብረት የማይበገር አረንጓዴ ኢኮኖሚን መገንባት ቀላል አይሆንም፡፡ የሁሉንም ህብረተሰብ ክፍሎች ማለትም፣ የመንግስትን፣ የሲቪል ማህበረሰቡን፣ የትምህርት ማህበረሰቡን፣ ከሁሉም በላይ ደግሞ የሕዝቡን የተቀናጀና ቀጣይነት ያለው ጥረት ይጠይቃል፡፡ ይህ ሰነድ የአየር ንብረት ለውጥ በኢትዮጵያ ላይ ያለውን አንደምታ ጠቅለል ባለ መልኩ ይገልጻል፡፡ ለአየር ንብረት ለውጥ የማይበገር አረንጓዴ ኢኮኖሚ ራዕዩ ለአየር ንብረት የማይበገር የኢትዮጵያ አረንጓዴ ኢኮኖሚ ግንባታን ለማሳካት የጋራ ዓላማንና አቅጣጫን ያመለክታል፡፡

ለአየር ንብረት አልበገሬነትን መገንባት 

ለአየር ንብረት አለመበገር ወሳኝ ግዴታ ነው፡፡ የኢትዮጵያ የአየር ጠባይ አስቸጋሪነት እየጨመረ ይሄዳል፡፡ ጎርፍና ድርቅም በመጪዎቹ ዓመታት ይበራከታሉ፡፡ ይህ በሁሉም የኢትዮጵያ የኢኮኖሚ ዘርፎች ላይ ተጽእኖ የሚያደርግ ሲሆን በተለይም በጤና፣ በመጓጓዣ፣ በግብርና፣ በተፈጥሮ ሀብቶች አያያዝ፣ በሀይል ምንጭ እና በኢንዱስትሪ ዘርፎች ላይ ተጽእኖ ይኖረዋል፡፡

እነዚህን አስቸጋሪ ሁኔታዎች ለመቋቋም የኢትዮጵያን የአየር ንብረት ለውጥ ማጣጣሚያ መርሀ ግብር አዘጋጅተናል፡፡ እስከ ቀበሌ ነዋሪዎች ድረስ በተሳትፎ የተዘጋጀው ይህ የአየር ንብረት ለውጥ ማጣጣሚያ መርሀ ግብር የየአካባቢዎቹን የማጣጣሚያ ተግባራት አካቷል ማለት ነው፡፡ በፌደራል፣ በክልል እና በወረዳ በሚከናወኑ ተግባራትም ተጠናክሯል፡፡ የአየር ንብረት ለውጥ ማጣጣሚያ ተግባራት በዘርፋዊና በክልላዊ የልማት ስልቶች ውስጥ ተካተው የአገሪቱን  የአየር ንብረት ለውጥ ዕቅዶችን ይፈጥራሉ፡፡

አረንጓዴ ኢኮኖሚን መገንባት

ኢትዮጵያ ለአየር ንብረት ለውጥ አልበገሬነቷን እየገነባች ኢኮኖሚዋ የአየር ንበረት ለውጥን የማያመጣ፣ ማለትም “አረንጓዴ” እና ዘላቂ፣ መሆኑን ለማረጋገጥ የሚያስችሉ እርምጃዎችን ትወስዳለች፡፡ ይህንንም ለማድረግ ዝቅተኛ የካርቦን ለቃቂ በሆኑ ቴክኖሎጂዎች በመጠቀም በአረንጓዴ ኢንዱስትሪዎች ላይ ሙዓለ ንዋያችንን እናውላለን፡፡ የኢትዮጵያ የግብርና፣ የደን፣ የሀይል፣ የኢንዱስትሪ፣ እና የመጓጓዣ ዘርፎች ለዝቅተኛ ካርቦን ለቃቂ ልማት ምቹ እንደሆኑ መረጃዎች ያመለክታሉ፡፡ ትክክለኛውን ኢንቨስትመንት በማካሄድ ኢትዮጵያ በካርቦን ልቀት እየተቀፈደደ ባለው ዓለም አቀፍ ኢኮኖሚ ተወዳዳሪ ልትሆን ትችላለች፡፡ አግባብነት ባላቸው አገራዊ የሥርየት እርምጃዎችና በመሳሰሉ ሌሎች ተግባሮች አማካኝነት ለዝቅተኛ ካርቦን ለቃቂ ልማት ከዓለም አቀፍ የአየር ንብረት የገንዘብ ምንጮች ድጋፍ ለማግኘት የሚያስችሉ አስቸኳይና ቅድሚያ የሚያሻቸው ተግባሮችን ለይተናል፡፡ እነዚህም የአየር ንብረት ለውጥ መርሀ ግብሮቻችን ከልቀት መቀነሻ ተግባሮች በመነሳት የኢትዮጵያ አረንጓዴ ኢኮኖሚ ልማት ገጽታዎችን በዘርፍና በክልል የልማት እቅዶች ውስጥ ለማካተት መልካም አጋጣሚዎች ይሆናሉ፡፡

ለአየር ንብረት የማይበገር አረንጓዴ ኢኮኖሚ ግንባታ የረጅም ጊዜ ዓላማ ነው፡፡ ይህ ራዕይ ወደዚህ ዓላማ ለመድረስ የሚስችሉንን ሶስት ተደጋጋፊ ተግባሮች ይጠቁማል፡፡ ስለዚህም በኢትዮጵያ በአየር ንብረት ለውጥ ላይ በሚሰሩ ተቋሞች፣ በክትትልና በገንዘብ አስተዳደር ሥርዓቶች እንዲሁም በዘርፋዊና በክልላዊ መርሀ ግብሮች ላይ የተጨማሪ ሥራዎችን  አስፈላጊነት ተገንዝበናል፡፡ እነዚህ አቅሞች በአንድ ላይ ሲቀናጁ ዓላማን ለማሳካት የሚያስችል ግልጽ አቅጣጫን በመፍጠር የአካባቢ ደንና የአየር ንብረት ለውጥ ሚኒስቴርን ለአየር ንብረት የማይበገር አረንጓዴ ኢኮኖሚ ስልት (CRGE Strategy) እንዲያዘጋጅ ያስችሉታል፡፡
የተዘጋጀው ስልት በተለያዩ ሚኒስቴር መ/ቤቶችና በተዋረዱ በሚገኙ ተቋማት የሚተገበሩ ሥራዎችን ያጠቃለለ ሲሆን በረጅምና በአጭር ጊዜ በመንግስትና በዓለምዓቀፍ ደጋፊ አካላት የሚከናወኑ ተግባራት እንዲፈጸሙ ማዕቀፍ አካቷል፡፡ ስልቱ እስከ ታችኛው የአስተዳደር እርከን የሚወርድና ህብረተሰቡን ያሳተፈ እንዲሆንም ታስቧል፡፡ ስልቱ በአብዛኛው የማስተሰረይ እርምጃዎችን ቢያካትትም የማጣጣሚያ ዝርዝር መርሃግብርም ለብቻው በየሴክተሮች ተለይቶ ተዘጋጅቷል፡፡   
የአየር ንብረት ለውጥና አዲስ አበባ
አዲስ አበባ ከተማ የሃገሪቱ ዋና ከተማ፣ የአፍሪካ መዲና፣ የተለያዩ አለም አቀፍ ዲፕሎማቶችና ተቋማት መቀመጫ እንደመሆኗ ከፍተኛ ኢኮኖሚያዊ፣ ፖለቲካዊና ማህበራዊ እንቅስቃሴዎች ይካሄድባታል፡፡ ከዚህም ጋር ተያይዞ ከፍተኛ የሆነ የንግድ ልውውጥ፣ የመሰረተ ልማት ዝርጋታዎች፣ ማህበራዊ አገልግልቶች በስፋት ታከናውናለች፡፡ ከተማዋ ከሌሎች የሀገሪቱ ክልሎችና ከተማዎች እንዱሁም ከሌሎች ሀገራት ለሚመጡ እንግዶችና ቱሪስቶች መዳረሻና መናገሻ በመሆኗ ከፍተኛ የሆነ የህዝብ ቁጥር፣ የከተማና ኢንዱስትሪ መስፋፋት፣ የትራፊክ እንቅስቃሴ እንዲኖራት አድርጓታል፡፡ የከተማዋ ተፈጥሯዊ መልክአምድር አቀማመጥ፣ ማስተር ፕላን ሁሉን ነገር አገናዝቦ አለመሰራቱ አንዲሁም የህብረተሰብዋ ብዛት፣ የአኗኗር ዘይቤና ከአየር ንብረት ለውጥ ጋር ተጣጥሞ የመኖር አቅም ሲታይ ለአየር ንብረት ለውጥ ያሉት ተጋሊጭነት ከፍተኛ ነው ቢባል ማጋነን አይሆንም፡፡ 
በተለይ ከቅርብ አመታት ወዲህ ከአየር ንብረት ለውጥ ጋር ተያይዝ የተለያዩ አሉታዊ ተጽዕኖዎች በከፍተኛ ሁኔታ እየደረሱባት ትገኛለች፡፡ የዝናብ ወቅት መዋዠቅና አማካይ አመታዊ የዝናብ መጠን መቀነስ፣ ተከታታይ ድርቅ መከሰት፣ ተከታታይ በጎርፍ መጠቃት፣ የሙቀት መጨመር ከዚህም ጋር ተያይዞ የከተማዋ የውሃ አቅርቦት ማነስ፣ የኤሌክትሪክ ሀይል መቆራረጥ፣ የግብርና ምርታማነት መቀነስ፣ የአካባቢ መጎሳቆልና የብዝሃ ህይወት መመናመን፣ በሽታና በሽታ አምጭ ነፍሳት መስፋፋት ለአብነት በሁለም ክ/ከተማዎች የተነሳው የአተት (አጣዳፊ ተቅማጥና ትውከት) ወረርሽኝ እንዱሁም ባልተለመደ ሁኔታ በማስፋፊያ ክ/ከተሞች የሚታየው የወባ በሽታ ምልክት እየታዩ የመጡ ክስተቶች ናቸው፡፡ በመሆኑም ከላይ የተጠቀሱትን ዘርፈብዘ ችግሮች ተስፋፍተው በከፍተኛ የህዝብ ብዛትና ጥግግት የተጨናነቀችው የአዱስ አበባ ከተማን ለከፋ የማህበራዊና ኢኮኖሚያዊ ችግር ከመዳረጋቸው በፊት በሚመለከተው የመንግስት አካል ጥናት ማካሄድና መፍትሄ ሊበጅለት የሚገባው አንገብጋቢና ወቅታዊ ችግር በመሆኑ ከተማዋን ከእነዙህ ክስተቶች ለመታደግ የአየር ንብረት ለውጥ መከላከልና ማጣጣሚያ ስልት በሃገር አቀፍ አረንጓዴ ልማት ሰልት ላይ ተመስርቶ ማዘጋጀት አስፈላጊ ሆኖ ተገኝቷል፡፡ 
በዚሁ መሠረት እየተከናወኑ ካሉት ዋናዋና ተግባራት መካከል
1. በአዲስ አበባ አካባቢ ጥበቃ ባለሥልጣን ውስጥ የአየር ንብረት ለውጥ ሥራዎችን የሚከታተል አዲስ አደረጃጀት ተፈጥሮ በሰው ኃይል እንዲሟላ እየተደረገ ነው፡፡ በዚህም የአየር ንብረት ለውጥ ሥራዎች በየሴክተሩ እንዲተገበር በዕቅዳቸው ውስጥ መካተቱንና መተግበሩን የመከታተል ሥራዎችን ማከናወን፤ የአየር ንብረት ለውጡን ለማስተሰረይና ለማጣጣም የሚረዱ ፕሮጀክቶች እንዲቀረጹ የማድረግ/የማበረታታት፣ ድጋፍ የማፈላለግና ትግበራቸውን የመከታተል ሥራዎችን መስራት፤ የሙቀት አማቂ ጋዞችን የመለካትና ቅነሳውን የመከታተል ሥራዎችን እንዲሁም ግንዛቤ የመፍጠር ሥራዎችን ማከናወን ይጠበቃል፡፡ 
2. በከተማ ደረጃ ለአየር ንብረት ለውጥ የማይበገር የአረንጓዴ ልማት ስትራተጂና የኢንቨስትመንት ዕቅድ ተዘጋጅቷል፡፡ ይህንንም ስትራተጂ ለማስፈጸምም የሚመለከታቸው መ/ቤቶች ድርሻቸውን መወጣት እንዲችሉ በከተማ ደረጃ የ22 መ/ቤቶችን የበላይ ኃላፊዎች ያካተተና በክቡር ከንቲባው የሚመራ ስቲሪንግ ኮሚቴ ተቋቁሟል፡፡ መ/ቤቶቹም ለሥራቸው አፈጻጸም የሚረዳ አሃድ እንዲያቋቁሙ በማድረግ ስልጠናዎች እየተሰጡና ክትትል እየተደረገ ነው፡፡ 






የበሽታ መስፋፋት


























ረሃብ














የዝናብ ሁኔታ/ ስርጭት መለዋወጥ





ትራንስፖርት





ኢነርጂ











የሰው ህይወትና ንብረት መውደም























CO2








የተለምዶ አኗኗር ዘይቤ መናጋት 








የውቅያኖስ/የውሃ አካላት ሙቀት /ጨዋማነት





ኢንዱስትሪ





የበረዶ ግግር መቅለጥ











የኢኮኖሚ መውደቅ





የተጠናከረ የሙቀት አማቂ ጋዞች ተፅዕኖ መባባስ








አደጋዎች


-ጎርፍ


-ሙቀት


-ድርቅ





የተፈጥሮ ነዳጅ








ደመና /ንፋስ











አማካይ የሙቀት መጠን መጨመር








የብዝሃ ህይወት መመናመን






































